
Jorge Drexler kantari uruguaiarrak ostegunean eskainitako kontzertua. AMAIA LINARES

MOKO eta KARMELE�MATTIN

Bukatu da, bukatu da…
AKABO. Aste Nagusia bukatu zaigu.
Hala ere, Txirri, Mirri eta Txiribiton pai-
lazo donostiarrek garai bateko telesaio-
an egiten zuten bezala,pozik kantari bu-
katu dugu. Izan ere, ez dugu gure burua
engainatu behar: Donostian, inork ez du
malkorik isurtzen Aste Nagusiaren bu-
kaeran; San Sebastian eguneko bande-
ra jaitsieran dugu guk gure Pobre de mi.
Eta, zer demontre, negarra beti tamai-
nan; ez gehiegi, ez gutxiegi. Egutegiari
begira, bestalde, ez dugu negar egiteko
arrazoi handirik. Irailak egun ederrak
ekartzen dituelako urtero: Euskal Jaiak,
estropadak… Pozik, beraz.

BIHARAMUNA. Dena dela, gaur
bada halako biharamun sentsazioa.
Aste Nagusikoak egun bereziak dira,
eta denok atera gara ‘Aste Nagusi’ra.
Besterik ez bada, donostiarrok horren-
beste maite dugun Kritikagintza lantze-
ko. Kontzerturen bat entzun, suak ikusi,
dantzatu, parrandan ibili, buruhandien
aurrean korrika egin, Piratekin jolas-
tu… Ziur denok etekin txikiren bat atera
diogula aurtengo Aste Nagusiari, egu-
nerokotasunetik ihes eginda.

HAU ASTELEHENA!�ANDER USABIAGA

PAILAZOEI GALDEZKA. Aste
Nagusiko irudietako bat. Haur festa.
Zerbeza marka baten karpa, haren ize-
na handik aurrera ahaztea ezinezko egi-
ten duten iragarkiz josia. Ume taldetxo
bat zain bertan. Hasi da festa. «Arratsal-
deon» izan ezik,gainerako guztia,gazte-
laniaz. Kantak ere gaztelaniaz, ia denak,
eta edozein tabernatan jarri ohi dituz-
ten horietakoak: Antes muerta que sen-
cilla, No rompas mas mi pobre corazon,
Yo quiero bailar... Lehen,Txirri,Mirri eta
Txiribiton aipatu ditut, eta ezin izan dut
irudikatu hirukoteak hori dena ikusi
izan balu, zer pentsatuko zuen.

AHOLKU TXIKI BAT. Aurtengo
Aste Nagusia bukatu egin da. Beste
kontu bat da aurrekoa bezalako irudiak
bukatu diren. Datorren urtean ikusiko
dugu. Eta 2006ko Aste Nagusiari begira
jarrita, aholku txiki bat, apaltasun osoz:
antolatzaileek ez dezaten, mesedez,
Kursaal ingurua Fort Knox bihurtu. Ha-
maika hesi, zinpeko goardia eta arau 
— «Sarrera orain itxita dago», «Katxi
horrekin ezin duzu sartu», «Edalontzi
hori ezin duzu hemendik atera»…— jar-
tzeak zerikusi gutxi du festarekin. Jaiak
urrea adina balio du. Baina banketxee-
tako urrea ez bezala, oso eskura izan
behar dute herritar guztiek.

ARGITARATZAILEA. Donostiako Hedabideak S.L.
LEGE GORDAILUA. SS-226/05
ZUZENDARIA. Aitziber Iartza
EGOITZA NAGUSIA. Katalina Eleizegi 36 behekoa
TELEFONOA. 943 46 72 36
FAXA. 943 44 65 32
POSTA ELEKTRONIKOA.donostia@irutxulokohitza.info 
WEBGUNEA. www.irutxulokohitza.info

